Atferli tveggja dopputegunda.
Inngangur:

Tvær algengar dopputegundir (sniglar) finnast í mörgum fjörum. Önnur tegundin, klettadoppa finnst efst í fjörunni á meðan hin þangdoppa finnst neðst í fjörunni. Klettadoppa á uppruna sinn á landi og andar með lungum á meðan þangdoppa sem á uppruna sinn í sjó andar með tálknum.

Klettadoppa (Littorina saxatilis)                    
Þangdoppa (Littorina obtusata)

Undirbúningur:

Nokkrum klettadoppum og þangdoppum (a.m.k. 5 af hverri teg.) er safnað í fjörunni og haldið lifandi í fötu með sjó í ískáp.

Framkvæmd:

1. Útbúið hallandi yfirborð (bretti) í fiskabúri 
2. Fyllið búrið af sjó eða 3% söltu vatni þannig að ¼ af brettinu sé upp úr.

3. Setjið fimm doppur af hvorri tegund í lárétta röð á mitt brettið. 
4. Fylgist með þeim í 1 klst.

5. Skráið hjá ykkur hverjar fara upp eða hverjar niður. (ath: æskilegt er að hver nemandi í hópnum fylgist með tveimur doppum og skrái ferðir þeirra.
6. Skráið þá vegalengd í cm sem þeir skríða á einni klst. 

Úrvinnsla:

1. Skráið hversu margar af hvorri tegund leita upp og hversu margar niður.

2. Reiknið út meðal skriðhraða hvorrar dopputegundar fyrir sig.
3. Staðfesta ferðir dopputegundanna þá fullyrðingu að klettadoppan sé landdýr en þangdoppan sjávardýr? (Rökstyðið)
4. Fjara nokkur er með 45° halla. Gefið er að klettadoppan þoli að hámarki að vera um 1 klst. í kafi. Hversu breitt yrðir klettadoppubelti fjörunnar reiknað frá mörkum háflóðs.

